
ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳՐԻ- ԾՐԱԳԻՐ 3 ԹԱԼԻՆ –ԼԱՆՋԻԿ ՃԱՆԱՊԱՐՀԱՀԱՏՎԱԾԻ ՀՈՂԻ ՕՏԱՐՄԱՆ ԵՎ ՏԱՐԱԲՆԱԿԵՑՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ
 Ղեկավարվելով Հայաստանի Հանրապետության և Ասիական զարգացման բանկի միջև 2009 թվականի սեպտեմբերի 15-ին ստորագրված Շրջանակային ֆինանսավորման համաձայնագրի (Հյուսիս-հարավ ճանապարհային միջանցքի ներդրումային ծրագիր) Ժամանակացույց 5-ի 10-րդ կետի, Ժամանակացույց 6-ի (vii) կետի և Հայաստանի Հանրապետության և Ասիական զարգացման բանկի միջև 2014 թվականի մարտի 11-ին ստորագրված «Հյուսիս-հարավ ճանապարհային միջանցքի ներդրումային ծրագիր-ծրագիր 3 (ընդհանուր գործողություններ)» վարկային համաձայնագրի պահանջներով և  Հյուսիս-հարավ ճանապարհային միջանցքի ներդրումային ծրագրի-ծրագիր 3-ի իրականացման նպատակով, Հայաստանի Հանրապետության կառավարությունը որոշում է.
1.Հաստատել՝ Հյուսիս-հարավ ճանապարհային միջանցքի ներդրումային ծրագրի- Ծրագիր 3 Թալին -Լանջիկ ճանապարհահատվածի հողի օտարման և տարաբնակեցման ծրագիրը՝ համաձայն հավելվածի:
2. Հայաստանի Հանրապետության ֆինանսների նախարարին՝ 
սույն որոշման 1-ին կետով հաստատված Հյուսիս-հարավ ճանապարհային միջանցքի ներդրումային ծրագրի- ծրագիր 3 Թալին -Լանջիկ ճանապարհահատվածի հողի օտարման և տարաբնակեցման ծրագրի իրականացման նպատակով «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» պետական ոչ առևտրային կազմակերպությանը տրամադրելու համար՝ Հայաստանի Հանրապետության տրանսպորտի և կապի նախարարությանը սահմանված կարգով հատկացնել Հյուսիս-հարավ ճանապարհային միջանցքի ներդրումային ծրագրի- Ծրագիր 3 Թալին -Լանջիկ ճանապարհահատվածի հողի օտարման և տարաբնակեցման ծրագրի ամփոփ բյուջեով նախատեսված միջոցները՝ 474.635.153,24 ՀՀ դրամ:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:


ՀՀ տրանսպորտի և կապի նախարար՝ Գագիկ Բեգլարյան

ՏԵՂԵԿԱՆՔ-ՀԻՄՆԱՎՈՐՈՒՄ 
ՀՀ կառավարության «Հյուսիս-հարավ ճանապարհային միջանցքի ներդրումային ծրագրի –ծրագիր 3 Թալին-Լանջիկ ճանապարհահատվածի  հողերի օտարման և տարաբնակեցման ծրագիրը հաստատելու մասին» որոշման ընդունման 

	1. Իրավական ակտի ընդունման անհրաժեշտությունը (նպատակը)
	Սույն որոշման ընդունումը պայմանավորված է Հայաստանի Հանրապետության և Ասիական զարգացման բանկի միջև 2009 թվականի սեպտեմբերի 15-ին ստորագրված Շրջանակային ֆինանսավորման համաձայնագրով (Հյուսիս-հարավ ճանապարհային միջանցքի ներդրումային ծրագիր) Հայաստանի Հանրապետության կողմից ստանձնած պարտավորությունների կատարման անհրաժեշտութամբ: 
	Մասնավորապես, հիշյալ Շրջանակային ֆինանսավորման համաձայնագրի (այսուհետ՝ ՇՖՀ) «Ժամանակացույց 5. Սոցիալական ապահովությանն ու երաշխիքներին առնչվող պահանաջներ» 10-րդ կետի (i) ենթակետի համաձայն՝ բազմափուլ ֆինանսավորման գործիքի ներքո առաջարկված յուրաքանչյուր ծրագրի համար պետք է մշակվի վերանայված Հողերի օտարման և տարաբնակեցման շրջանակին համապատասխանող Հողերի օտարման և տարաբնակեցման ծրագիր (այսուհետ՝ ՀՕՏԾ): ՇՖՀ «Ժամանակացույց 6. Պարտավորություններ» բաժնի (vii) կետով Հայաստանի Հանրապետությունը, ի թիվս այլ պարտավորությունների ստանձնել է ՀՕՏԾ-ները հաստատելու, դրանք իրազեկելու և ԱԶԲ հաստատմանը ներկայացնելու պարտավորություն:
	Բացի այդ, ՇՖՀ-ով Հայաստանի Հանրապետության ստանձնած պարտավորությունների շրջանակներում ՀՀ կառավարության 2014 թվականի նոյեմբերի 6- թիվ 1244-Ն որոշման 4-րդ կետով Հայաստանի Հանրապետության տրանսպորտի և կապի նախարարին  հանձնարարվել  է մինչև  2015 թվականի դեկտեմբերի 31-ը Հայաստանի Հանրապետության կառավարության հաստատմանը ներկայացնել Թալին-Լանջիկ և Լանջիկ-Գյումրի ճանապարհահատվածների հողերի օտարման և տարաբնակեցման ծրագրերը:
	Միաժամանակ, Հայաստանի Հանրապետության և Ասիական զարգացման բանկի միջև 2014 թվականի մարտի 11-ին ստորագրված «Հյուսիս-հարավ ճանապարհային միջանցքի ներդրումային ծրագիր-ծրագիր 3 (ընդհանուր գործողություններ)» վարկային համաձայնագրի Ժամանակացույց 5-ի 14-րդ կետի համաձայն վարկառուն պետք է ֆինասավորում հատկացնի փոխհատուցման և հողերի օտարման և տարաբնակեցման հետ կապված ծախսերի համար:

2.Կարգավորման հարաբերությունների ներկա վիճակը և առկա խնդիրները
	Ներկայումս մեկնարկել է Հյուսիս-հարավ ճանապարհային միջանցքի ներդրումային ծրագրի- ծրագիր 3-ը (այսուհետ՝ Ծրագիր): Ծրագրով նախատեսվում է վերակառուցել Մ1 միջպետական նշանակության ավտոմոբիլային ճանապարհի Թալին-Գյումրի հատվածը, ապահովել 4 երթևեկելի ուղիով միջազգային ստանդարտներին համապատասխանող 46.1 կմ երկարությամբ ճանապարհ:
	Ծրագրի շրջանակներում վերակառուցվող Թալին-Գյումրի ճանապարհահատվածի մի հատվածը, որը ներառում է Թալին-Լանջիկ 18.7կմ հատվածի վերակառուցման ու տեխնիկական հսկողության աշխատանքները ֆինանսավորվում են  Ասիական զարգացման բանկի կողմից (Հայաստանի Հանրապետության և Ասիական զարգացման բանկի միջև 2014 թվականի մարտի 11-ին ստորագրված «Հյուսիս-հարավ ճանապարհային միջանցքի ներդրումային ծրագիր-ծրագիր 3 (ընդհանուր գործողություններ)» վարկային համաձայնագրիր), իսկ մյուս՝ Լանջիկ-Գյումրի  27.4կմ հատվածի վերակառուցման ու տեխնիկական հսկողության աշխատանքները՝  Եվրոպական ներդրումային բանկի կողմից (Հայաստանի Հանրապետության և Եվրոպական ներդրումային բանկի միջև 2013 թվականի նոյեմբերի 18-ին ստորագրված «Հայաստանի «Հյուսիս-հարավ ճանապարհային միջանցք» ֆինանսական պայմանագրի) : 
	Հիշյալ երկու հատվածների վերակառուցումը (իրականացվում է հողային պաստառի լայնացում) ՀՀ Արագածոտնի և ՀՀ Շիրակի մարզի վարչական  սահմաններում գտնվող որոշ տարածքների օտարման անհրաժեշտություն է առաջացնում, որոնք  ՀՀ կառավարության 2014 թվականի նոյեմբերի 6-ի թիվ 1274-Ն որոշմամբ ճանաչվել է բացատիկ գերակա հանրային շահ:
	Նկատի ունենալով Ծրագրի շրջանակներում պետության կարիքների համար հողերի օտարում իրականացնելու անհրաժեշտությունը, Հայաստանի Հանրապետության ՇՖՀ-ով ստանձնած վերը նշված պարտավորությունների շրջանակներում մշակվել է Ծրագրի Թալին-Լանջին հատվածի ՀՕՏԾ:
	ՀՕՏԾ իր մեջ ներառում է՝ (ա)Ծրագրի ընդհանուր նկարագիրը, նպատակները (բ) Ծրագրի իրականացման արդյունքում ազդեցության ենթակա յուրաքանչյուր հողամասի, դրա վրա առկա շինությունների, ծառերի, մշակաբույսերի, ինչպես նաև հողամասի օտարման հետևանքով ազդեցության ենթակա բիզնեսի ուսումնասիրման արդյունքները, (դ) ազդեցության ենթակա յուրաքանչյուր անձի, տնային տնտեսության սոցիալ-տնտեսական նկարագիրը, (ե) ՀՕՏԾ բյուջեն, (զ) ազդեցության ենթակա գույքի օտարման ողջ գործընթացը, (է)բողոքների լուծման մեխանիզմները, (ը)ՀՕՏԾ մշակման ընթացքում իրակացված հանրային լսումների ընդհանուր  պատկերը, (թ) ՀՕՏԾ մոնիտորինգի պահանաջները:  ՀՕՏԾ ներառում է նաև հողերի օտարման և տարաբնակեցմանն վերաբերյալ ՀՀ օրենսդրության և ԱԶԲ Երաշխիքային  քաղաքականության դրությունները, դրանց համեմատական վերլուծությունը:  
	ՀՕՏԾ-ի  բաղկացուցիչ մաս է հանդիսանում ազդեցության ենթակա հողամասի, դրա վրա առկա շինությունների, ծառերի, մշակաբույսերի օտարման, ձեռնարկատիրական գործունեության դադարման դիմաց տրամադրվող փոխհատուցման գնահատման մեթոդաբանությունը:
	ՀՕՏԾ հաստատվել է Ասիական զարգացման բանկի կողմից և քննարկվող նախագծով ներկայացվում է ՀՀ կառավարության հաստատմանը: 
	Ներկա դրությամբ մշակման փուլում է գտնվում Ծրագրի՝ Եվրոպական ներդրումային բանկի կողմից ֆինանսավորվող Լանջիկ-Գյումրի ՀՕՏԾ, որը Եվրոպական ներդրումային բանկի կողմից հաստատելուց հետո նույնպես կներկայացվի ՀՀ կառավարության հաստատմանը: 
	
	3.Իրավական ակտի կիրարկման դեպքում ակնկալվող արդյունքը.
Սույն որոշման ընդունման արդյունքում ՀՀ կառավարությունը կհաստատի Հյուսիս-հարավ ճանապարհային միջանցքի ներդրումային ծրագրի- ծրագիր 3 Թալին–Լանջիկ ճանապարհահատվածի հողերի օտարման և տարաբնակեցման ծրագիրը՝ ինչը կնպաստի Թալին –Լանջիկ հատվածի հողերի օտարման և տարաբնակեցման գործընթացի արդյունավետ, համակարգված իրակացմանը, կպահովի հանրության, այդ թվում ազդեցության ենթակա անձանց իրազեկումը Ծրագրի ողջ գործընթացի վերաբերյալ, ինչը մի կողմից կհանգեցնի ազդեցության ենթակա անձանց իրավունքների իրականացման արդյունավետության բարձրացմանը և մյուս կողմից Հայաստանի Հանրապետության   ՇՖՀ-ով, վարկային համաձայնագրով ստանձնած պարտավորությունների պատշաճ կատարմանը:  










ՀՀ տրանսպորտի և կապի նախարար՝ Գագիկ Բեգլարյան














ՏԵՂԵԿԱՆՔ

ՀՀ կառավարության «Հյուսիս-հարավ ճանապարհային միջանցքի ներդրումային ծրագրի –ծրագիր 3 Թալին- Լանջիկ ճանապարհահատվածի հողերի օտարման և տարաբնակեցման ծրագիրը հաստատելու մասին» որոշման ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցման վերաբերյալ  

Սույն որոշման նախագծի ընդունումը ՀՀ 2015 թվականի պետական բյուջեի ծախսերի էական ավելացում կամ նվազեցում չի նախատեսում:



ՑԱՆԿ

Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության « Հյուսիս-հարավ ճանապարհային միջանցքի ներդրումային ծրագրի –ծրագիր 3 Թալին- Լանջիկ ճանապարհահատվածի հողերի օտարման և տարաբնակեցման ծրագիրը հաստատելու մասին» որոշման նախագիծը 

Սույն որոշման նախագիծը մշակվել է Հայաստանի Հանրապետության և Ասիական զարգացման բանկի միջև 2009 թվականի սեպտեմբերի 15-ին ստորագրված Շրջանակային ֆինանսավորման համաձայնագրի (Հյուսիս-հարավ ճանապարհային միջանցքի ներդրումային ծրագիր) ,  «Հասարակության և պետության կարիքների համար սեփականության օտարման մասին» ՀՀ օրենքի, «Իրավական ակտերի մասին» ՀՀ օրենքի և Ասիական զարգացման բանկի Երաշխիքային  քաղաքականության պահանջների հիման վրա:















ՏԵՂԵԿԱՆՔ
ՀՀ կառավարության « Հյուսիս-հարավ ճանապարհային միջանցքի ներդրումային ծրագրի –ծրագիր 3 Թալին- Լանջիկ ճանապարհահատվածի  հողերի օտարման և տարաբնակեցման ծրագիրը հաստատելու մասին» որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության կամ դրա բացակայության վերաբերյալ 


Սույն նախագծին զուգահետ մշակվել և շրջանառության մեջ է դրվել  ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1274-Ն որոշման մեջ լրացումներ և փոփոխություններ  կատարելու մասին» որոշման նախագիծը , որով նախատեսվում է հաստատել Հյուսիս-հարավ ճանապարհային միջանցքի ներդրումային ծրագրի-ծրագիր 3 հողերի օտարման և տարաբնակեցման շրջանակը և սկզբունքները:
									

ՑԱՆԿ
ՀՀ կառավարության « Հյուսիս-հարավ ճանապարհային միջանցքի ներդրումային ծրագրի –ծրագիր 3 Թալին- Լանջիկ ճանապարհահատվածի  հողերի օտարման և տարաբնակեցման ծրագիրը հաստատելու մասին » որոշման նախագծի հեղինակների (մշակողների)


Սույն նախագիծը մշակվել է ՀՀ տրանսպորտի և կապի նախարարության կողմից:
	


ՀՀ տրանսպորտի և կապի նախարար՝ Գագիկ Բեգլարյան

